
ZARAFSHON MINTAQASI 
HUDUDLARIDA IQTISODIY 
MUTANOSIBLIKKA TAʼSIR 
ETUVCHI OMILLAR TAHLILI 
VA ULARNING OʻZGARISH 
TENDENSIYALARI

Murtazayev Isabek Bazarbayevich
Mirzo Ulug‘bek nomidagi O‘zbekiston Milliy universiteti, 
Iqtisodiyot fakulteti, Iqtisodiyot nazariyasi kafedrasi dotsent v.b., i.f.f.d. (PhD).
Isabekmurtazayev72@gmail.com
ORCID: 0009-0005-9012-1918

Annotatsiya. Mintaqaviy mutanosibliklarni aniqlashda hududlarda iqtisodiy mutanosiblikka taʼsir etuvchi omillarni tahlil 
qilish muhim ahamiyat kasb etadi. Zarafshon mintaqasida sanoat ishlab chiqarish oʻrtasidagi mutanosiblikka taʼsir 
etuvchi omillarni baholashda 2013-2023-yillarni oʻz ichiga olgan jami kuzatuvlar soni 40 tadan iborat choraklik iqtisodiy 
koʻrsatkichlarining maʼlumot manbalaridan foydalanilgan. Tadqiqot boʻyicha ekonometrik modelni ishlab chiqishda 
maʼlumotlar koʻp oʻzgaruvchan vaqtli qatorlar asosida ekanligi uchun koʻp omilli chiziqli tenglamalar (LS) modelidan 
foydalanildi.

Kalit soʻzlar: koʻp omilli chiziqli tenglama, ekonometrik model, mustaqil oʻzgaruvchilar, sanoat mahsulotlari, ishlab 
chiqarish hajmi.

Abstract. In identifying regional disparities, analyzing the factors influencing economic balance across territories plays an 
important role. In assessing the factors affecting the balance between industrial production in the Zarafshan region, data 
sources on quarterly economic indicators for the years 2013–2023 were used, totaling 40 observations. Since the study is 
based on multivariate time series data, a multiple linear equation (LS) model was applied in developing the econometric 
model.

Key words: multiple linear equation, econometric model, independent variables, industrial products, production volume.

Аннотация. В выявлении региональных диспропорций важное значение имеет анализ факторов, влияющих на 
экономическую сбалансированность территорий. При оценке факторов, влияющих на сбалансированность между 
промышленным производством в Зарафшанском регионе, были использованы источники данных по квартальным 
экономическим показателям за 2013–2023 годы, включающие всего 40 наблюдений. Поскольку данные 
исследования основаны на многовариантных временных рядах, при разработке эконометрической модели была 
применена многофакторная линейная регрессионная (LS) модель.

Ключевые слова: многофакторное линейное уравнение, эконометрическая модель, независимые переменные, 
промышленная продукция, объём производства.

K I R I S H
Jahonda global iqtisodiyotda hududiy taraqqiyotning mutanosibligi milliy barqarorlik va inklyuziv oʻsishning 

asosiy shartlaridan biri sifatida qaralmoqda. “Ishlab chiqarish omillari, transport-logistika, inson kapitali va 
bozor infratuzilmasi hududlar boʻyicha nomutanosib taqsimlanganda, mamlakat miqyosidagi oʻsish drayverlari 
zaiflashadi, ijtimoiy farqlar chuqurlashadi va raqobatbardoshlik pasayadi”. Shu bois hududlar oʻrtasida iqtisodiy 
mutanosiblikni taʼminlash – resurslarni oqilona taqsimlash, tarmoqlararo uzviylikni mustahkamlash va hududiy 
ixtisoslashuvni toʻgʻri yoʻnaltirishga qaratilgan samarali mexanizmlarni yangilashni taqozo etadi.
M A V Z U G A  O I D  A D A B I Y O T L A R  S H A R H I

Hududlar oʻrtasida iqtisodiy mutanosiblikni ta’minlash masalalari jahon ilmiy hamjamiyatida mintaqaviy 
rivojlanish, iqtisodiy oʻsish va hududiy boshqaruv nazariyalari doirasida keng tadqiq etilmoqda. Bu boradagi 
ilmiy izlanishlar Birlashgan Millatlar Tashkiloti Taraqqiyot Dasturi (UNDP), Jahon banki, Iqtisodiy hamkorlik va 
taraqqiyot tashkiloti (OYECD), Yevropa tiklanish va taraqqiyot banki (YEBRD), Xalqaro mehnat tashkiloti (ILO), 
shuningdek, yetakchi ilmiy markazlar - Garvard, London iqtisodiyot maktabi (LSE), Oksford, Kembrij, Stanford, 
va Tokio universitetlari tomonidan olib borilayotgan tadqiqotlarda oʻz ifodasini topmoqda.

T A D Q I Q O T  M E T O D O L O G I YA S I
Mintaqa iqtisodiyotini mutanosib rivojlantirish, tarmoq va hududiy tarkibini takomillashtirishning ilmiy-nazariy 

jihatlari uzoq xorij olimlari A.Lyosh [12], T.Xegerstrand [6], M.Porter [11], U.Rossi [4], F.Perru [10], P.Krugman [9], 
R.Kapello [3]ning ilmiy izlanishlarida oʻrganilgan. 

T A H L I L  V A  N A T I J A L A R
Ekonometrik modelda “koʻp omilli chiziqli (LS) modeli”[5] boʻyicha “Gauss-Markov” shartlari tekshirildi 

hamda bir qancha ishonch testlari xususan “Durbin-Watson”[2], “Shapiro-Wilk”[1] va “Breusch-Pagan”[8] testlari 
asosida ekonometrik modelning statistik ahamiyatlilik darajasi baholandi.

Dissertatsiya tadqiqoti boʻyicha birinchi ekonometrik model sifatida koʻp omilli chiziqli tenglamasi (LS) 
modeli shakllantirildi.

Quyida koʻp omilli chiziqli tenglamasi (LS) modeli formulasi keltirlgan.

Yi=0​+ 1​1​i+ 2 a2​i+ 3​a3​i⋯+ ikaik+i (1)

Bu yerda, yi -kuzatuv uchun t bogʻliq oʻzgaruvchi boʻlib, modellashtirilish boʻyicha bogʻliq oʻzgaruvchini 
tashkil etadi.

a1t, a2t, a3t …, aik -mustaqil oʻzgaruvchilar (taʼsir qiluvchi omillar) ni ifodalaydi.
ρ1, ρ2, ρ3…, ρi -regression koyeffitsiyentlarini (har bir omilning taʼsirini) ifodalaydi hamda ϵt -qoldiq (xato) 

qiymatini tashkil etadi.
Quyida ekonometrik model boʻyicha barcha oʻzgaruvchilar ifodalangan.
Oʻzgaruvchilar: Sanoat mahsulotlari ishlab chiqarish hajmi-Logindustr_prod (natijaviy oʻzgaruvchi), 

Zarafshon mintaqasida sanoatda asosiy kapitalga kiritilgan investitsiya hajmi- loginvest_cap_ind (mustaqil 
oʻzgaruvchi), 

Zarafshon mintaqasi sanoat mahsulotlari eksport hajmi - logexport_ind, (mustaqil oʻzgaruvchi),
Milliy iqtisodiyotda YAIM inflyatsiya deflyatori- logGDP_ infl_ def (mustaqil oʻzgaruvchi). 
Mintaqa sanoatida elektr energetika ishlab chiqarish hajmi- logind_el_energ (mustaqil oʻzgaruvchi).
Ekonometrik tadqiqotni ishlab chiqishda bosh (H0) va muqobil (H1) gipotezalar oʻz aksini topgan.
Kombinatsiyalangan modeldagi gipotezaning tuzilishi:
Bosh gipoteza (H0): Sanoatda asosiy kapitalga kiritilgan investitsiya hajmi sanoat mahsulotlari eksport 

hajmi, milliy iqtisodiyotda YAIM inflyatsiya deflyatori hamda sezilarli darajada taʼsir koʻrsatmaydi hamda bogʻliqlik 
munosabatdagi taʼsir mavjud emas.

Muqobil gipoteza (H1): Sanoatda asosiy kapitalga kiritilgan investitsiya hajmi sanoat mahsulotlari eksport 
hajmi, milliy iqtisodiyotda YAIM inflyatsiya deflyatori hamda sanoatda elektr energetika ishlab chiqarish hajmi 
sanoat mahsulotlari ishlab chiqarish hajmiga sezilarli darajada taʼsir koʻrsatib mustahkam bogʻliqlik taʼsiriga 
ega.

Ekonometrik tadqiqotninig ilk bosqichida sanoat mahsulotlari ishlab chiqarish hajmi va unga taʼsir etuvchi 
oʻzgaruvchilar boʻyicha deskriptiv statistik qiymatlar ifodalangan (1-jadvalga qarang).



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz1322

2025-yil, noyabr. № 11-son.

1-jadval. Zarafshon mintaqasida sanoat mahsulotlari ishlab chiqarish hajmi va unga taʼsir etuvchi omillarning 
deskriptiv statistik koʻrsatkichlar qiymati

Logindustr_ prod  loginvest_cap_
ind logexport_ind logGDP_ infl_ def logind_el_energ

Mean 10,484 9,193767 5,174227 2,715686 9,16692
Maximum 11,79235 10,36785 6,120035 3,516885 9,380108
Minimum 9,290514 7,648954 4,661115 2,189458 8,987172  
Std. Dev .8454302 .9205559 .4458837 .3540508 .1247662
Std. Err. .01336742 .01455527 .0705004 .0559803 .0197273
Skewness .1704537 -.4000433 1,092095 .8304028 .5772832
Kurtosis 1,488584   1,515728 2,770574 2,694974 1,701984
Observation   40   40   40   40   40

1-jadvalga koʻra, model boʻyicha sanoat mahsulotlari ishlab chiqarish hajmi va unga taʼsir etuvchi omillarning 
deskriptiv statistik koʻrsatkichlar tanlangan oʻzgaruvchilarining asosiy iqtisodiy qiymatlari boʻyicha taqsimotni 
namoyish etgan. Deskriptiv statistik qiymatlar boʻyicha tanlangan barcha oʻzgaruvchilar 40 ta kuzatuvdan iborat 
hamda maʼlumotlar toʻplamida izchillikni nomoyish etgan.

Shuningdek, jadval boʻyicha oʻrtacha qiymatlar barqaror ishlab chiqarish darajasini hamda yuqori “kurtosis” 
koʻrsatkichlari normaga yaqin taqsimotni namoyish etgan. Tahlil natijalariga koʻra nisbatan past standart xatolar 
ishonchli hisob-kitoblarni ifodalab investitsiyalar, eksport, YAIM va energiya isteʼmoli oʻrtasidagi munosabatlarni 
sanoat ishlab chiqarishining barqaror oʻsishiga imkon beradi. Tadqiqot ishida, sanoat mahsulotlari ishlab 
chiqarish hajmi va unga taʼsir etuvchi omillarning vaqt boʻyicha grafik tasviri ishlab chiqildi (1-rasmga qarang).

1-rasm. Sanoat mahsulotlari ishlab chiqarish hajmi va unga taʼsir etuvchi omillarning oʻzaro vaqt boʻyicha tahliliy 
grafik tasviri

Tahliliy grafikda, sanoat mahsulotlari ishlab chiqarish hajmi choraklik maʼlumotlari asosida toʻrtta potensial 
taʼsir etuvchi oʻzgaruvchilarning davriy harakati ifodalangan. Ushbu tasvir, sanoat mahsulotlari ishlab chiqarish 
hajmi vaqt oʻtishi bilan oʻzgarib dinamik tendensiyani namoyish etgan holda, u 2013-yildan 2023-yilgacha unga 
taʼsir etuvchi omillarning barcha oʻzgaruvchilarda doimiy ravishda oʻsish tendensiyasi kuzatilgan.

Chizmaga koʻra, mintaqalarda doimiy islohotlar fonida sanoat mahsulotlari ishlab chiqarishda doimiy 
investitsion amaliyotlarni qoʻllab-quvvatlash natijasida ishlab chiqarish hajmi YAIMning oʻsishiga olib kelgan. 
Ushbu makrodarajadagi omilning mustahkam surʼatlar bilan oʻsish dinamikasi iqtisodiy tebranishlarni taqdim 
etib, istiqbolda natijaviy omil va unga taʼsir etuvchi omillar boʻyicha prognoz koʻrsatkichlarini sezilarli pasayishini 
hamda turgʻunlik davrlari kuzatilmasligini taqdim etadi.

Dissertatsiya tadqiqotining navbatdagi bosqichida sanoat mahsulotlari ishlab chiqarish hajmi va unga taʼsir 
etuvchi omillarning grafik matritsa va “skatter” tasvirlari keltirilgan (2-3-rasmlarga qarang).

2-rasm. Sanoat mahsulotlari ishlab chiqarish hajmi va unga taʼsir etuvchi omillarning grafik matritsa tasviri

Yuqoridagi 2 va 3-chizmalarga koʻra, sanoat mahsulotlari ishlab chiqarish hajmi va unga taʼsir etuvchi 
oʻzaruvchilar oʻrtasida kuchli zichlik bogʻliqlik taʼsirini koʻrish mumkin, hamda chizmalar boʻyicha mustahkam 
klasterni namoyish etgan. 

3-rasm. Sanoat mahsulotlari ishlab chiqarish hajmi va unga taʼsir etuvchi omillarning skatter grafik tasviri1

1	  Muallif tomonidan mustaqil ishlab chiqildi. Muallif tomonidan mustaqil ishlab chiqildi.

Grafik tasvirlar barcha tarqalish maydonlari boʻyicha ijobiy choʻqqilar aholi jon boshiga YAIMning oʻsishi 
bilan iqtisodiy xarajatlar, davlat xarajatlari, investitsiya xarajatlari va ijtimoiy xarajatlar ham ortayotganini 
koʻrsatadi, ushbu holatda iqtisodiy barqarorlik investitsiyalar va davlat xarajatlarining oshishi bilan izohlanadi. 

Bogʻliqlik tasvirlar syujetlari mustahkam tendensiyalar bilan tuzilgan munosabatlarni ochib beradi. 
Shuningdek, oʻzgaruvchilar oʻrtasidagi barqaror aloqalarni koʻrsatadigan umumiy tendensiyalarni buzadigan 
ekstremal chegaralar mavjud emas. Unga koʻra, ushbu tahliliy maʼlumotlarga asoslanib ekonometrik 
modellashtirish boʻyicha yondashuvlarning ishonchliligini oshirishga xizmat qiladi.

Ushbu vizualizatsion tasvirlar sanoat mahsulotlarini ishlab chiqarishi boʻyicha samarali investitsion 
kutilmalar, energiya mavjudligi va savdo hisobiga olib boradigan ijobiy iqtisodiy istiqbolni koʻrsatadi.

Navbatdagi bosqichda sanoat mahsulotlari ishlab chiqarish hajmi va unga taʼsir etuvchi omillarning tahliliy 
bogʻliqlik (rconnected) grafik tasviri keltirilgan (4-rasmga qarang). 

4-rasm. Sanoat mahsulotlari ishlab chiqarish hajmi va unga taʼsir etuvchi omillarning (rconnected) grafik tasviri

4-rasmga koʻra zichlik taqsimot bogʻliqlik chizmasi sanoat ishlab chiqarish hajmi va unga taʼsir etuvchi 
omillarning aniq va tuzilgan vizual dinamikasini taʼminlagan.

 Taqsimot grafiklari (rconnected) chiziqli tasvirlar oʻzgaruvchilarning qiymatlar boʻyicha zichlikning 
oʻzgarishini sanoat ishlab chiqarishi va unga taʼsir etuvchi omillarning tizimli ravishda taqsimlanganligini 
ifodalaydi, hamda bu tahlil va prognozlashga imkon beradi. Sanoat ishlab chiqarish hajmi taqsimotlarning tizimli 
tabiati iqtisodiy barqarorlik, energiya isteʼmoli va ishlab chiqarish darajasi oʻrtasidagi mustahkam bogʻliqlikni 
koʻrsatadi.

	 Natijaviy oʻzgaruvchi va unga taʼsir etuvchi omillarning (rconnected) grafik tasviri makro darajadagi 
omillar oʻrtasidagi dinamik munosabatlardan dalolat beradi va iqtisodiy oʻsishda strategik investitsiyalar, eksport 
mahsulotlari hajmi hamda energiya industriyasi hajmini oshirishni qoʻllab quvvatlaydi. Tahliliy chizma boʻyicha 
intuitiv format uni iqtisodiy tahlil va qarorlar qabul qilishda qimmatli vositaga aylantiradi.

Tadqiqot boʻyicha sanoat mahsulotlari ishlab chiqarish hajmi va unga taʼsir etuvchi oʻzgaruvchilarning 
oʻzaro korrelyatsion bogʻliqlik matritsasi ishlab chiqildi (2-jadvalga qarang).

2-jadval. Sanoat mahsulotlari ishlab chiqarish hajmi va unga taʼsir etuvchi omillarning oʻzaro korrelyatsion 
matritsasi

Variables (1) (2) (3) (4) (5) (6) Significant
(1) Logindustr_ prod  1,000
(2) loginvest_cap_ind 0,8467 1,000

(0,0000) ***
(3) logexport_ind 0,7742 0,5678 1,000

(0.0000) (0,0001) ***
(4) logGDP_ infl_ def 0,6040 0,3475 -0,3314 1,000
	 (0,0845) (0,0280) (0,0367)   *
(5) logind_el_energ 0,8666 0,6945 0,8866 -0,3530 1,000

(0,0000) (0,0000) (0,0000) (0,0254) ***
*** p<.01, ** p<.05, * p<.1

2-jadvalga koʻra sanoat mahsulotlari ishlab chiqarish hajmi va unga taʼsir etuvchi oʻzgaruvchilar oʻrtasida 
mustahkam, teskari va sezilarli darajada korrelyatsion munosabatlarini namoyish etgan. 

Barcha oʻzgaruvchilar boʻyicha ijobiy korrelyatsiya sanoat mahsulotlari ishlab chiqarish hajmiga toʻgʻridan 
toʻgʻri taʼsirini koʻrsatgan. Shuningdek, jadval boʻyicha p-qiymatining 0,05 dan kichik ekanligi, korrelyatsion 
koeffitsiyent uchun uning statistik ahamiyatlilik darajasi sharti bajarilganligini ifodalagan.

Tadqiqotning navbatdagi bosqichida koʻp omilli chiziqli (LS) modelidan foydalangan holda sanoat 
mahsulotlari ishlab chiqarish hajmi va unga taʼsir etuvchi omillarning regression modeli ishlab chiqildi (3-jadvalga 
qarang).

3-jadval. Sanoat mahsulotlari ishlab chiqarish hajmi va unga taʼsir etuvchi omillarning koʻp omilli chiziqli (LS) 
modeli asosida regression tenglama koʻrsatkichlari2

Logindustr_prod  Coef.  St.Err.  t-value  p-value  [95% Conf  Interval]  Sig
loginvest_cap_ind .689 .051 13.58 0 .586 .792 ***
logexport_ind .362 .077 4.68 0 .205 .519 ***
logGDP_infl_defl -.139 .1 -1.38 .076 -.343 .065 *
logInd_el_energ 1.055 .487 2.17 .037 .066 2.043 **
Constant -7.017 4.032 -1.74 .091 -15.201 1.168 *

Mean dependent var 10.484 SD dependent var 0.845
R-squared 0.878 Number of obs  40
F-test  733.362 Prob > F 0.000
Akaike crit. (AIC) -68.548 Bayesian crit. (BIC) -60.104
*** p<.01, ** p<.05, * p<.1

Koʻp omilli chiziqli (LS) modeli formula koʻrsatkichlari quyida keltirilgan.
l o g ( i n d u s t r _ p r o d ) = − 7 . 0 1 + 0 . 6 8 l o g i n v e s t _ c a p _ i n d + 0 . 3 6 l o g e x p o r t _ i n d - 

-0.13logGDP_infl_defl+1.05logind_el_energ+ε    (2)
Koʻp omilli chiziqli (LS) modelining umumiy tavsifi.
Sanoat mahsulotlari ishlab chiqarish hajmi va unga taʼsir etuvchi oʻzgaruvchining p-qiymati 0,05 dan kichik 

boʻlib, unga koʻra natijaviy omilning 5% ahamiyatlilik darajasida statistik jihatdan aniq prognozini koʻrsatadi.
R-kvadrat qiymati: R-kvadrat qiymati 0,8781 ni tashkil etib, sanoat mahsulotlari ishlab chiqarish hajmi va 

unga taʼsir etuvchi omillarning 87,81% bilan modelning sifat koʻrsatkichini taʼminlaydi. R-kvadratning yuqori 
qiymatini tashkil etilishi ekonometrik modelning kuzatilgan maʼlumotlarga kuchli taʼsirini anglatadi.

Koʻp omilli chiziqli (LS) modeli boʻyicha regression tenglamaning gipotezasi tekshirilganda, nol gipoteza 
(H0:y=0) F<0,05 va t<0,05 boʻlganda rad etilishi aniq boʻlib, asosiy gipotezani (H0:y=0) statistik jihatdan 
ahamiyatsiz ekanligini anglatadi. Unga koʻra, asosiy gipoteza statistik ahamiyatga ega boʻlgan alternativ 
gipotezani (H1: y≠0) qabul qilish foydasiga rad etilgan.

2	 Stata dasturi asosida muallif tomonidan mustaqil ishlab chiqildi.

Zarafshon mintaqasida sanoatda asosiy kapitalga kiritilgan investitsiya hajmining bir foizga ortishi 
natijasida sanoat mahsulotlari ishlab chiqarish hajmining 0,68%ga ortishiga erishildi. Ushbu mintaqada sanoat 
mahsulotlari eksporti hajmining bir foizga ortishi natijasida sanoat mahsulotlari ishlab chiqarish hajmininig 0,36 
% ga ortishiga sabab boʻladi. Milliy iqtisodiyotda inflyatsiya, YIM deflyatorininig bir foizga ortishi natijasida 
sanoat mahsulotlari ishlab chiqarish hajmining 0,13 % ga kamayishiga sabab boʻladi. Shuningdek, mintaqada 
elektr energiyasi ishlab chiqarish hajmining bir foizga ortishi natijasida sanoat mahsulotlari ishlab chiqarish 
hajmining 1.05 % ga ortishiga olib keladi. 

X U L O S A  V A  T A K L I F L A R
Koʻp omilli chiziqli (LS) modeli regression tenglamasi uchun “Durbin-Watson” testi 0,14 qiymatini qayd 

etgan. Shuningdek, “Shapiro-Wilk” testi 0,28, “Breusch-Pagan” testi 0,16 qiymatini tashkil etgan. Birlamchi 
gipotezaga koʻra H0:y=0 hamda H1: y≠0, p>0,05 ahamiyatlilik darajasi testi oʻtkazildi. Koʻp omilli chiziqli (LS) 
modeli regression tenglamasi boʻyicha 

“Durbin-Watson” va “Shapiro-Wilk” test natijalariga koʻra, nol gipoteza qabul qilindi. Unga koʻra, model 
boʻyicha p>0,05 chegara, xatolik shartlari va mustaqil oʻzgaruvchilar oʻrtasida bogʻliqlik mavjud emasligini 
tasdiqlovchi “Gauss-Markov” shartlari tadqiqotning tahlilini oʻz ichiga olgan. Ushbu holatda ekonometrik model 
boʻyicha “Gauss-Markov” shartining asosiy shartlari bajarilgan. 

Koʻp omilli chiziqli (LS) modeli regression model boʻyicha multikollinearlik holatini tekshirishda VIF 
koʻrsatkichlari testi tekshirildi, va uning qiymati 8,64 ni tashkil etgan holda ekonometrik model boʻyicha muhim 
multikollinearlik mavjud emasligini qayd etgan, ushbu qiymat uchun [1, 10] ishonch oraligʻini ifodalaydi.

